
Ottadalen LVO - dispensasjon - motorferdsel - 2022 - 2025 - 
snødekt mark - transport til fiskebu på Lortjønn - Lars 
Aaboen 

Innstilling frå forvaltar 
Med heimel i verneforskrift for Ottadalen lvo, § 3, pkt. 5.3 b) får Lars Aaboen dispensasjon 
til motorferdsel med snøscooter for transport av varer og ved til fiskebu ved Lortjønn. 
 
Dispensasjonen til motorferdsel er gjeve med følgjande vilkår: 

 Dispensasjon gjeld for inntil 1 tur for vintersesongen i 2022, 2023, 2024, 2025, 2026. 
 For å unngå konflikt med villrein skal det køyrast innan 10.mars før villrein trekker til 

kalvingsområda. 
 Køyringa skal skje skånsamt av omsyn til dyreliv, naturmiljø og friluftsliv. Det skal 

ikkje køyrast dersom det er villrein i køyretraseen. 
 Det skal nyttast leigekøyrar godkjend av kommune for transportoppdraget, som skal 

kunne samordne med andre kjøyreoppdrag i området. 
 Køyretrasé: Aursjoen til Lortjønn, retur same veg. 
 Dispensasjon og utfylt køyrebok skal takast med under transport, for framvising ved 

eventuell kontroll. 
 Seinast dagen før snøscootertransporten skal SNO v/ Per Olav Haugen varslast på 

mobilnr.: 970 57 213. 
 Utfylt køyrerapport skal sendast nasjonalparkforvaltninga innan 5.juni det aktuelle 

året. 
 

Dispensasjon gjeld i høve verneforskrifta. Ved bruk av leigekjørar treng ikkje kommunen 
særskild behandling, jf. rammer for leigekjørarløyve gjeve av kommunane. 
Det vert gjort oppmerksam på at løyve for motorferdsel med snøscooter og må avklarast 
med grunneigar jf. «Lov om motorferdsel i utmark. 
Nasjonalparkstyret ber om at køyrefristar for nyttekøyring med snøscooter i Ottadalen 
landskapsvernområde i framtidige saker blir sett tidleg på vinteren, når det er minst sjanse 
for å treffe på villrein i områda. 
--- slutt på innstilling --- 



 
 

Side 2 av 7

Saksprotokoll i Nasjonalparkstyret for Reinheimen - 20.05.2022  
 

Behandling 
Samrøystes som innstilling 
 

Vedtak 
Med heimel i verneforskrift for Ottadalen lvo, § 3, pkt. 5.3 b) får Lars Aaboen dispensasjon 
til motorferdsel med snøscooter for transport av varer og ved til fiskebu ved Lortjønn. 
 
Dispensasjonen til motorferdsel er gjeve med følgjande vilkår: 
Dispensasjon gjeld for inntil 1 tur for vintersesongen i 2022, 2023, 2024, 2025, 2026. 
For å unngå konflikt med villrein skal det køyrast innan 10.mars før villrein trekker til 
kalvingsområda. 
Køyringa skal skje skånsamt av omsyn til dyreliv, naturmiljø og friluftsliv. Det skal 
ikkje køyrast dersom det er villrein i køyretraseen. 
Det skal nyttast leigekøyrar godkjend av kommune for transportoppdraget, som skal 
kunne samordne med andre kjøyreoppdrag i området. 
Køyretrasé: Aursjoen til Lortjønn, retur same veg. 
Dispensasjon og utfylt køyrebok skal takast med under transport, for framvising ved 
eventuell kontroll. 
Seinast dagen før snøscootertransporten skal SNO v/ Per Olav Haugen varslast på 
mobilnr.: 970 57 213. 
Utfylt køyrerapport skal sendast nasjonalparkforvaltninga innan 5.juni det aktuelle året. 
 
Dispensasjon gjeld i høve verneforskrifta. Ved bruk av leigekjørar treng ikkje kommunen 
særskild behandling, jf. rammer for leigekjørarløyve gjeve av kommunane. 
Det vert gjort oppmerksam på at løyve for motorferdsel med snøscooter og må avklarast 
med grunneigar jf. «Lov om motorferdsel i utmark. 
Nasjonalparkstyret ber om at køyrefristar for nyttekøyring med snøscooter i Ottadalen 
landskapsvernområde i framtidige saker blir sett tidleg på vinteren, når det er minst sjanse 
for å treffe på villrein i områda. 
 
 
 
 

Dokument i saka 
- Søknad frå Lars Aaboen, 06.01.2022 
- Delegert vedtak i saka, 19.01.22 
- Klage på delegert vedtak, e-post frå Lars Aaboen 05.04.22 
- Uttale frå Villreinnemnda for Reinheimen-Breheimen, e-post 05.05.22 

Saksopplysningar 
Lars Aaboen fekk dispensasjon til motorferdsel med snøscooter i 5 nye år, for varetransport 
til si fiskebu ved Lortjønn, 19.01.22. Han klager på andre kulepunkt i vilkår for dispensasjon 
gjeve i delegert vedtak i saka. Klaga gjeld fristen for transporten, som er sett 1.mars, 
formulert slik: 
«Løyvet gjeld for vintersesongene, og for å unngå konflikt med villrein skal det køyrast 
innan 1.mars før villrein trekker til kalvingsområda». 

I klaga står følgjande: 
Viser til telefonsamtale i dag og vil med dette klage på vedtak i sak 2022/268-2 432.2. 
Fekk løyve til transport med snøskuter fra Aursjoen i Skjåk til fiskebu ved Lortjønn. Kjøring 
måtte skje før 1. mars, før var det 20. april. 
Ønsker at det fortsatt skal stå seinast 20. april i vedtaket. Dette på grunn av at: 
før 1. mars er det svært stutte dagar ofte dårleg vær dersom det er klarvær er det ofte svært 
kaldt 
snøen er ofte laus og vanskeleg å kjøre på. 
Alternativ løysing er at det i vedtaket kan stå at kjøring fra Aursjoen skal skje før 1. mars og 
at kjøring frå Heggebottsæter skal skje før 20. april. Disse traseene er omlag like lange. 
Vi tar alltid hensyn til om det er rein i kjøretraseen. 
På førehand takk. 
 

Nasjonalparkforvaltarane har delegert mynde til å behandle enkeltsaker som gjeld søknader 
om motorferdsel, spesifisert i verneforskrifta. I medhald av vedtekter for Reinheimen 
nasjonalparkstyre punkt 6.2, jf. naturmangfaldlova § 62 andre ledd tredje punktum, har 
nasjonalparkstyret for Reinheimen i styremøte 14.03.2016, sak 5/16, gjort vedtak om å 
delegere handsaming av einskilde saker til nasjonalparkforvaltaren, slik som i denne saka.  
Søknaden frå Lars Aaboen vart vurdert etter dei spesifisrte dispensasjonsreglane for 
motorferdsel i veneforskriften, og det vart gjort slik delegert vedtak i saka 19.01.22:  
«Delegert vedtak:  
Med heimel i verneforskrift for Ottadalen lvo, § 3, pkt. 5.3 b) får Lars Aaboen dispensasjon 
til motorferdsel med snøscooter for transport av varer og ved til fiskebu ved Lortjønn. 
 
Dispensasjonen til motorferdsel er gjeve med følgjande vilkår: 
 Dispensasjon gjeld for inntil 1 tur for vintersesongen i 2022, 2023, 2024, 2025, 2026. 
 Løyvet gjeld for vintersesongene, og for å unngå konflikt med villrein skal det køyrast 
innan 1.mars før villrein trekker til kalvingsområda. 
 Køyringa skal skje skånsamt av omsyn til dyreliv, naturmiljø og friluftsliv. Det skal 
ikkje køyrast dersom det er villrein i køyretraseen. 
 Det skal nyttast leigekøyrar godkjend av kommune for transportoppdraget, som skal 
kunne samordne med andre kjøyreoppdrag i området. 
 Køyretrasé: Aursjoen til Lortjønn, retur same veg. 
 Dispensasjon skal takast med under transport, for framvising ved eventuell kontroll. 
 Seinast dagen før snøscootertransporten skal SNO v/ Per Olav Haugen varslast på 
mobilnr.: 970 57 213. 
 Køyrerapport skal sendast nasjonalparkforvaltninga innan 5.juni det aktuelle året, på 
følgjande elektroniske skjema: 
https://www.nasjonalparkstyre.no/uploads/files_reinheimen/Rapporteringsskjema_mo 
torferdsel-redigert2021.pdf 
 
Dispensasjon gjeld i høve verneforskrifta. Ved bruk av leigekjørar treng ikkje kommunen 
særskild behandling, jf. rammer for leigekjørarløyve gjeve av kommunane. 
Det vert gjort oppmerksam på at løyve for motorferdsel med snøscooter og må avklarast 
med grunneigar jf. «Lov om motorferdsel i utmark». 

Klagefrist og klagerett 
I vedtaket 19.01.22 er søkjar informert om klageretten, og at det er ein klagefrist på 3 veker, 
jf. reglar i forvaltningslova § 28. Klaga er datert 05.04.22,  ca.10 veker etter klagefristen, og 
skal avvisast av forvaltningsmyndigheita sidan vilkåret om klagefristen ikkje er oppfylt. 
Ny behandling 
Forvaltningsmyndiheita har avgrensa moglegheit til å gjere om eiga vedtak utan klage. Men 

da denne konkrete saka gjeld fornying av fleirårig løyve til fiskebu, med ny og tidlegare 
køyrefrist  i forhold til innarbeidde reglar i forvaltningsplan, vil forvaltar leggje saka fram for 
nasjonalparkstyret til vurdering. Det er fleire grunnar til at den generelle køyrefristen 20.april 
ikkje nødvendigvis skal vera lik i heile verneområdet, da villrein sin bruk har endra seg sidan 
oppretting av verneområdet og utarbeiding av forvaltningsplanen i 2010. Villrein sin arealbruk 
er ikkje statisk, vintersesongen er blitt noko stuttare og været er meir ustabilt. Det gjer at 
villrein trekker tidlegare frå vinterbeite til kalvingsopmråda. Arbeidet med kvalitetsnormen gir 
også forvaltninga oppdatert kunnskap om villreinområdet.  
Nasjonalparkstyret for Reinheimen blir derfor bede om å behandle søknaden, og vurdere 
køyrefristen på vinterføre til fiskebu ved Lortjønn i Ottadalen landskapsvernområde. 

Heimelsgrunnlag 
Delegering 
Nasjonalparkstyret for Reinheimen har delegert forvaltningsmyndigheit for Reinheimen 
nasjonalpark og tilhøyrande landskapsvernområde og naturreservat i medhald av 
naturmangfaldlova § 62 og nasjonalparkstyret sine vedtekter, sist revidert 01.03.2020. 
 

Søknaden er vurdert i samsvar med: 
Forskrift for Ottadalen landskapsvernområde, 24.11.2006 
Forvaltningsplan for Reinheimen, 2010 
Naturmangfaldlova, 2009 
 
Verneformål – forskrift 
Etter verneforskrift for Ottadalen landskapsvernområde, er all motorferdsel i utgangspunktet 
forbode, jf. verneforskrifta §3 pkt. 5.1, og motorisert ferdsel skal haldast på eit nødvendig 
minimum. Forvaltningstyremakta kan, jf. verneforskrifta § 3 pkt. 5.3 b), gje løyve til m.a: 
«Nødvendig transport av ved, materialar eller varer til buer og hytter, utkøyring av båt og 
nødvendig motorferdsel i samband med snømålingar o.l. på snødekt mark langs etablerte 
traséar eller ved lufttransport.» 

Forvaltningsplan 
Motorisert ferdsel i Ottadalen landskapsvernområde er særleg konfliktfylt fordi 
områda skal vera skjerma for unødig støy og uro. Transportar skal ha eit klart nytteføremål. 
Motorisert ferdsel skal haldast på eit nødvendig minimum. Vidare står det at motorferdsel i 
samband med bruk av beltegåande køyretøy på snødekt mark til ulike formål, i regelen skal 
skje ved bruk av leigekøyrar (jf. Nasjonal forskrift om motorisert ferdsel i utmark og på islagte 
vassdrag § 5 a.). Leigekøyrar/transportør skal varsle oppsynet på førehand i forhold til 
den aktuelle dagen når transporten skal skje for å hindre moglege ulemper for villreinen og 
for å halde oversikt over motorferdsel i verneområdet. Det skal førast køyrebok som skal 
sendast forvaltningsstyresmakta innan 5. juni kvart år. 
For å sikre fleksibilitet og å unngå unødig behandling av søknader, skal løyve gjevast for ein 
aktuell periode. For kjende, faste transportformål kan det gjevast løyve for inntil 5 år med 
avgrensing i tal på turar/sesong. Turar på vinterføre skal normalt avgrensast til 1 – 5 turar, og 
køyring etter 20.april, ev. 3.påsekdag om den er seinare, skal ikkje skje. Forvaltingsplan for 
Reinheimen viser trase for leigekøyring mot Sveinbu, frå Aursjoen i Skjåk. 

Naturmangfaldlova 
I tillegg til behandling etter verneforskrift og eventuelle retningsliner i forvaltningsplan må 
søknaden også vurderast etter naturmangfaldlova, herunder dei miljørettslege prinsipp i §§ 
8-12 (kunnskapsgrunnlag, føre-var prinsippet, samlet belastning på økosystemet, kostnader 
ved miljøforringelse bæres av tiltakshaver samt miljøforsvarlige teknikker og driftsmetoder), 
jf. § 7. 

Presedens 
I enkeltsaker skal ein vurdere verknaden av presedens ved at andre kan få dispensasjon til 
liknade tiltak i verneområdet. Dette følgjer ikkje minst krav til likebehandling. 
 

Vurdering 
Søkjaren eig ei fiskebu ved Lortjønn, og har eit akseptert behov for transport som det kan 
gjevast dispensasjon til, jf. verneforskrifta. Bruk av snøscooter til transport av ved/varer er 
hensiktsmessig i dette tilfelle, og det er tidlegare gjeve dispensasjon til bruk av snøscooter til 
Lortjønn. Køyretraseen vist i forvaltningsplanen frå Aursjoen, er kurrant jf. forvaltnigsplan. 
Men det er viktig å presisere at det ved gjennomføring av transporten skal takast særlege 
omsyn for å unngå mogleg konflikt med villrein, som har vinterbeite og trekk i denne delen av 
verneområde. 
Hovudtrekket for villrein mellom Liafjellet og resten av Ottadalsområdet går forbi Honnsjoen, 
og vinterstid held villreinflokkane til i fjellområdet mellom Lia i Lom og Finndalen. 
Hovedføremålet med Reinheimen nasjonalpark og tilhøyrane landskapsvernområde er i 
fyrste rekke å ta vare på leveområdet til villrein i området, og ein må derfor stille krav om 
særskild aktsemd i høve til villreinen, i tråd med føringar gitt i forvaltningsplan. 
 

 
I kartet over er den aktulle køyretraseene skissert med raud stipla line. Det blå feltet viser 
villrein sine trekkområde, og det rosa feltet er kalvingsområde. Informasjon i kartet (henta frå 
naturbasen) stadfester at området er særleg viktig som funksjonsområde for villrein. På 
telefon i januar 2022 informerte sekretær i Villreinutvalet at det no er observert villreinflokkar 
kring Ruphovden og flokkar lenger aust på Liafjellet og kring Sterringshø. Det er og flokkar 
spreidd lenger vest mot Aursjoen, og minimumstelling i mars dokumenterar at det går blanda 
villreinflokkar både på Heggebottflye og i Honnsjo-området. Med bakgrunn i villreintellingar 
og observasjonar, ble det konkludert med at det beste tidspunktet for å unngå konflikt med 
villrein vinterstid i området frå Aursoen og Heggebottflye, er før mars. Derfor ble køyrefristen 
for transport til Lortjønn sett til 1.mars, i delegert vedtak 19.01.22.  
I e-post 05.05.22 skriv Villreinnemnda følgjande uttale til spørsmål om tidspunkt for 
transporten: 

-Vi drøfta saka på møtet i villreinnemnda i helga. Det er stor semje om at ein så langt som mogleg 
skal legge køyringa til eit tidspunkt da det er mindre sjanse for å møte på villrein. Ved køyring frå 

Aursjoen til Lortjønn på ettervinteren, køyrer ein gjennom eit område som i naturbase er registrert 
som kalvingsområde. På ettervinteren trekker villrein frå vinterbeiteområda i aust til mellom anna 
kalvingsområde på båe sider av Lordalen. I denne perioda er det større sjanse for å treffe på villrein i 
dette området enn tidlegare på vinteren. Ein kan sikkert køyre mange turar til Lortjønnen på våren 
utan å treffe på villrein, men forvaltninga bør legge opp til eit system der det er minst sjanse for å 
treffe på villrein. Dette tilsvarar andre saker der vi har tilrådd køyring tidleg på vinteren for å 
redusere sjansen for å treffe på villrein. Villrein har mindre enegireservar utover våren og er meir 
sårbare når dert nærmar seg kalving. Det er slik sett gode argument for å gjennomføre transporten 
tidleg på vinteren. Vi ser at snøforholda ofte gjer køyringa enklare utover ettervinteren, men i dette 
området vil det normalt vera mogleg å gjennomføre transporten tidlegare på vinteren. 
  
I vårt møte i helga vart datoen 10. mars også drøfta. Trekket vestover frå vinterbeiteområda og 
sjansen for å treffe på rein i dette området er kanskje liten fram til 10. mars.   
Nemnda er tydelege på at vi ynskjer å redusere køyringa i dette området utover ettervinteren. 
  

 
 
Når det gjeld start frå Heggebottsætra, har Villreinnemnda vurdert det slik: 
  
I samband med kvalitetsnormen for villrein har det vore ein gjennomgang av funksjonsområda for 
villrein. Kalvings- og oppvekstområde i Lordalen er litt utvida og inkluderer også Lortjønnen. Dette er 
ikkje publisert i naturbase enno, men ligg 
her: https://storymaps.arcgis.com/stories/ce49913e62a04c53b8736a25cb20ad4a 
  
Ein kjem inn i sårbare område sjølv om ein startar frå Heggebottsætre. Tykkjer det beste er å 
gjennomføre transporten tidlegare på vinteren. 
  

https://eur03.safelinks.protection.outlook.com/?url=https://storymaps.arcgis.com/stories/ce49913e62a04c53b8736a25cb20ad4a&data=05%7C01%7Cfmopkso@statsforvalteren.no%7Cc8cd156573524d478a1d08da2e6ec793%7C8a6fa58e51534bfa9a8b573d985a4186%7C0%7C0%7C637873350583557938%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0=%7C3000%7C%7C%7C&sdata=tNVda1IqxN+SWzxF3PMfJUHl7OPAZo+K1SdDjtcwsqo=&reserved=0

Uttala frå villreinnemnda 05.05.22 støttar opp om at nyttetransport med snøscooter, med 
start frå Aursjoen og Heggebottsætre, bør gjennomførast tidlig i vintersesongen.  
Det er god kunnskap om arealbruken til villreinen i området. Og ny oppdatert kunnskap i 
samaband med kvalitetsnormen, viser at kalvings- og oppvekstområde i området er utvida 
slik at det inkluderar Lortjønnen, jf. kartet over. Motorferdsel skal avgrensast til eit minimum, i 
tråd med det generelle forbodet mot motorferdsel sett i verneforskrifta § 3 pkt. 5.1. Det er 
svært viktig å velja køyretrase og tidspunkt som er til minst mogleg skade og ulempe, både 
for dyreliv og folk i området. Kunnskapsgrunnlaget – jf. naturmangfaldlova § 8 – er vurdert 
som tilstrekkeleg, og det er ikkje nødvendig å ta i bruk naturmangfaldlovas § 9, «føre-var-
prinsippet». 
§ 10 «økosystemtilnærming og samla belastning»: 
Enkelttiltaket det er søkt om har eit avgrensa omfang, men samla omfang av tilsvarande 
transportar vil kunne koma på eit nivå som gjer at ein ved fornying av køyreløyver må stille 
krav om tidlegare køyrefrist i denne delen av verneområdet. Vilkår om å unngå køyring 
dersom det er rein i køyretraseen, og gjennomføre transporten innan 10.mars, vil ulemper for 
verneverdiane vera små. 
Med bakgrunn i denne saka, vil tidlegare køyrefrist for området nord for Aursoen til Lortjønn 
– området, få følgjer for behandling av nye søknader. Den generelle køyrefirsten 20.april må 
bli vurdert ved revidering av forvaltningsplan for Reinheimen. Det er aktuelt med 
retningslinjer med ulike køyrefrister i ulike deler av verneområdet, av omsyn oppdatert 
kunnskap om villreinen sin bruk og trekk mellom funksjonsområdene. 

